
					এই পাতাটির মুদ্রণ সংশোধন করা প্রয়োজন। 
aso সোক্রেটস [ ৩য় ভাগ
পুরবাসীরা উপকৃত হইবে, তাহা নহে; কিন্তু তোমার আত্মীয়স্বজনও তাহাতে নিতান্ত অল্প উপকৃত হইবে না।”
পঞ্চম প্রকরণ
ऋJाग्न ७ भिन्नुभ
হিপ্পিয়াসের সহিত কথোপকথন (Book IV. Chapter 4)
সোক্রেটাস ন্যায় সম্বন্ধে কি মত পোষণ করিতেন, তাহাও গোপন করেন নাই ; প্ৰত্যুত তিনি তাহা কাৰ্য্যে প্ৰদৰ্শন কবিতেন ; তিনি ব্যক্তিগত জীবনে সকলের সহিতই বিধিসঙ্গত ও হিতকর ব্যবহার করিতেন, এবং রাষ্ট্রীয় ব্যাপারে কর্তৃপক্ষ কি পূবীতে কি যুদ্ধক্ষেত্রে নিয়মানুগত যাহা কিছু আদেশ করিতেন, তাহাই পালন করিতেন ; এজন্য তিনি নিয়মানুগত্যে সৰ্ব্বোপরি সুবিদিত ছিলেন । তৎপরে, তিনি যখন জনসভায় অধ্যাক্ষের পদে অধিষ্ঠিত হইয়াছিলেন, তখন তিনি জনসাধারণকে অৰৈধরূপে মত প্ৰকাশ করিয়া একটা বিষয়ের মীমাংসা করিতে দেন নাই; কিন্তু তিনি বিধির পক্ষ হইয়া জনসাধারণেব এমন প্ৰচণ্ড ক্ৰোধের সম্মুখীন হইয়াছিলেন, যে আমার মনে হয় না, অন্য কোনও মানুষ তেমন ভাবে উহার প্রতিকূলে দণ্ডায়মান হইতে পারিত। পুনশ্চ, যখন ত্ৰিংশান্নায়ক। তঁহাকে বিধিবিরুদ্ধ কোনও কৰ্ম্ম করিতে আদেশ করিত, তখন তিনি সে আদেশ মান্য করিতেন না; তাহার দৃষ্টান্ত যথা—যখন তাহারা তঁহাকে যুবকগণের সহিত আলাপ করিতে নিষেধ করিয়া দিয়াছিল, এবং তঁহাকে ও অপর কতিপয় পুরবাসীকে একব্যক্তিকে বধ করিবার জন্য ধরিয়া লইয়া আসিতে আদেশ করিয়াছিল, তখন এক তিনিই অবৈধ বলিয়া ঐ আদেশ পালন করেন নাই। তার পর, অন্ত লোকে অভিযুক্ত হইলে বিচারালয়ে বিচারকগণের অনুগ্রহ লাভের আশায় বক্তৃতা করিত, তাহাদিগের তোষামোদ করিত, তাহাদিগের কৃপা ভিক্ষা করিত; এ সকলই নিয়মবিরুদ্ধ, অথচ ইহাই রীতি হইয়া

		 এই পাতা শেষ সম্পাদিত হয়েছে ১১:২৩টার সময়, ২৬ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

